
   

     
ᑐᓴᕋᑦᓴᖅ  

ᔮᓐᓄᐊᕆ 29, 2015                                    

 

ᐊᑐᐃᓐᓇᐅᑦᓯᓂᖅ ᒪᓕᒐᕐᓅᖓᔪᓂᒃ ᑐᓴᕋᑦᓴᓂᒃ ᓄᓇᕗᒻᒥᐅᓄᑦ, ᖃᐃᓛᖅᑯᓯ ᐊᑭᖃᓐᖏᑦᑐᒥᒃ ᑯᕕᔫᕐᒥᒃ ᐅᓪᓛᕈᒻᒥᑕᕆᐊᕐᓗᓯ 

ᑐᑭᓯᒋᐊᕐᓗᓯᓗ ᖃᓄᐃᑦᑑᒻᒪᖔᑕ ᐱᔪᓐᓇᐅᑎᑎᑦ ᐅᖃᖃᑎᖃᕐᓗᑎᒃ ᒪᓕᒐᓕᕆᔨᒥᒃ.  

 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, ᑲᑐᔾᔨᖃᑎᖃᖅᓱᑎᒃ ᒪᓕᒐᕐᓂᒃ ᑐᑭᓯᓂᐊᕐᕕᒻᒥ ᒪᓕᒐᕐᓄᑦ ᐱᔨᑦᓯᕋᐅᑎᓕᕆᔩᑦ, 

ᑐᓐᖓᓱᑦᑎᑦᓯᔪᑦ ᓄᓇᕗᒻᒥᐅᓕᒫᓂᒃ ᐊᑐᐃᓐᓇᖃᖅᑎᑦᓯᑦᓱᑎᒃ ᖃᐅᔨᒪᓂᕐᒥᒃ ᓄᓇᓕᓐᓂ ᐊᐅᓚᔾᔭᑦᑕᐅᔪᒥᒃ 

ᓈᑦᓰᖑᔭᓛᕐᓂᐊᒥ ᕕᕗᐊᕆ 7, ᐃᖃᓗᓐᓂ.  

 

ᖃᖓ? ᓈᑦᓰᖑᔭᓛᕐᓂᕐᒥ ᕕᕗᐊᕆ 7 ᐱᒋᐊᕐᓗᑎᒃ 11-ᒥᒃ 1−ᒧᓄᑦ (ᐅᓂᒃᑳᕐᓂᖅᑕᖃᓛᖅᑐᖅ ᐅᓐᓄᓴᒃᑯᑦ 12:00) 

ᓇᒥ: ᐅᐃᕖᑦ ᑲᑎᑦᑕᕐᕕᖓᓂ ᐃᖃᓗᓐᓂ 

ᓱᓇ? ᐊᑭᖃᓐᖏᑦᑐᖅ ᑯᕕᔫᕐᒥᒃ ᐅᓪᓛᕈᒻᒥᑕᕐᓂᖅ ᒪᓕᒐᕐᓂᒃ ᑐᑭᓯᒋᐊᕐᓂᐅᑦᓱᓂ ᑲᑎᖃᑎᖃᕐᓂᖅ ᒪᓕᒐᓕᕆᔨᓂᒃ 

ᐃᓄᑐᖃᐃᑦ ᐅᓯᔭᐅᒍᒪᒍᑎᒃ: ᐅᖄᓚᓗᑎᒃ 979-2733 ᐊᑭᖃᓐᖏᑦᑐᒥᒃ ᐅᓯᔭᐅᒍᒪᓗᑎᒃ ᒪᓂᒪᑎᑕᐅᓐᖑᐊᑕᖅᓯᓇᕐᒪᑦ 

ᐃᓄᑐᖃᐃᑦ ᑲᑐᔾᔨᖃᑎᒌᖏᓐᓄᑦ.  

 

ᕕᕗᐊᕆ 7, 2015, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ (ᒪᓕᒐᕐᓄᑦ ᑲᑐᔾᔨᖃᑎᒌᑦ) ᑲᑐᔾᔨᖃᑎᖃᖅᓱᑎᒃ ᒪᓕᒐᓂᕐᒥᒃ 

ᑐᑭᓯᓂᐊᕐᕕᒻᒥᒃ ᖃᐃᖅᑯᔨᕗᑦ ᐃᓄᓐᓂᒃ ᑲᑎᖃᑎᖃᕆᐊᖅᑐᕐᓗᑎᒃ ᒪᓕᒐᓕᕆᔨᓂᒃ ᐊᑭᖃᓐᖏᑦᑐᒥᓪᓗ ᑯᕕᔫᖅᑐᕐᓗᑎᒃ 

ᐆᑕᐅᔪᓂᒃ ᑖᒃᑯᓄᖓᑦᓴᐃᓐᓇᖅ ᒪᓕᒐᓕᕆᔨᓄᑦ.  

 

ᐊᑐᐃᓐᓇᖃᕐᓂᕐᖅ ᖃᐅᔨᒪᓂᕐᒥᒃ ᐊᐅᓚᔾᔭᒋᐊᕈᑕᐅᔪᖅ ᐃᓚᒋᔭᐅᓪᓗᓂ ᐊᑐᐃᓐᓇᖃᕐᓂᕐᒧᑦ ᒪᓕᒐᓕᕆᓂᕐᒨᖓᔪᓂᒃ 

ᐊᑐᓕᖅᑕᐅᓯᒪᔪᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᑕᐃᑲᓂ 2014−ᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᕐᒥᓂ. 

ᓇᓪᓕᐅᓂᖅᓯᐅᕈᑕᐅᑦᓱᓂ ᒪᓕᒐᕐᓂᒃ ᐃᖏᕐᕋᓂᖓᓂᒃ ᐊᕐᕌᒍᓂᒃ 40−ᓂᒃ, ᑲᑎᖃᑎᒌᑦᓯᒪᒐᑦᑕ ᐃᓕᑕᖅᓯᒪᓂᕐᒧᑦ 

ᐱᒻᒪᕆᐅᓂᖓᓂᒃ ᐃᑲᔪᕐᓂᒃ ᓄᓇᕗᒻᒥᐅᓂᒃ ᑐᑭᓯᕚᓪᓕᖁᓪᓗᒋᑦ ᐱᔪᓐᓇᐅᑎᒥᓐᓂᒃ ᐊᑐᐃᓐᓇᐅᔪᓂᓪᓗ ᒪᓕᒐᕐᓄᑦ 

ᐃᑲᔫᑕᐅᔪᓂᒃ.  

 

ᐊᕐᕌᒍᓂᒃ 40-ᓂᒃ ᒪᓕᒐᕐᓂᒃ ᑐᑭᓯᓂᐊᕐᕕᒃ, ᒪᓕᒐᓕᕆᔨᒻᒥᑎᒍᑦ ᐃᖃᓗᓐᓂ, ᑐᕌᒐᖃᖅᓯᒪᔪᑦ ᑭᓇᒃᑯᑐᐃᓐᓇᕐᓂᒃ 

ᐃᓕᓐᓂᐊᑎᑦᓯᒍᒪᓪᓗᑎᒃ ᒪᓕᖓᕐᓂᒃ, ᒪᓕᒐᐃᑦ ᐋᖅᑭᒋᐊᖅᑕᐅᓂᖏᓐᓂᒃ ᑭᒡᒐᖅᑐᐃᔨᖃᕈᓐᓇᕐᓂᕐᒥᓪᓗ. ᐅᓪᓗᒥ, ᓯᑕᒪᐅᔪᖅᑐᑦ 

ᒪᓕᒐᓕᕆᔩᑦ, ᐱᖓᓱᑦ ᐃᓚᒌᓄᑦ ᒪᓕᒐᓕᕆᔩᑦ, ᐊᑕᐅᓯᖅ ᐊᔪᖅᓴᖅᑐᓄᑦ ᒪᓕᒐᓕᕆᔨ, ᒪᕐᕉᒃ ᐃᖅᑲᓇᐃᔭᐃᓐᓇᖅᑑᒃ ᐃᓅᒃ 

ᐃᖅᑲᖅᑐᐃᕕᒻᒥ ᐊᒻᒪᓗ ᐃᓄᐃᑦ ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᑏᑦ ᓄᓇᓕᓐᓂ 12-ᓂ ᕿᑭᖅᑖᓗᒻᒥ ᑲᔪᓯᑎᑦᓯᔪᑦ 

ᐃᖅᑲᓇᐃᔮᓂᒃ ᐊᕐᖄᒍᓂᒃ 40-ᓂᒃ ᖃᐅᔨᓴᑦᓯᐊᖅᓱᑎᒃ ᐊᑐᐃᓐᓇᖃᕐᓂᖅ ᒪᓕᒐᕐᓅᖓᔪᓂᒃ ᓯᕗᓪᓕᐅᔾᔭᐅᓂᖓᓂᒃ ᓄᓇᕗᒻᒥ.  

 

ᐊᑐᐃᓐᓇᖃᕐᓂᖅ ᖃᐅᔨᒪᓂᕐᒥᒃ 

 

ᑐᓴᖅᑎᑦᓯᓂᖅ ᐃᑲᔪᖅᑐᕈᓐᓇᖅᓱᑎᒃ 

 

 

 



   
 

ᒪᓕᒐᓕᕆᔩᑦ ᒪᓕᒐᕐᓂᒃ ᑐᑭᓯᓂᐊᕐᕕᒻᒥᒃ ᐊᐅᓚᓂᐅᔪᒥ ᑐᓴᐅᒪᑎᑦᓯᒍᓐᓇᖅᑐᑦ ᒪᓕᒐᖅᑎᒎᖅᑐᓂᒃ ᐊᑑᑎᔪᓄᑦ ᒪᑯᓄᖓ ᓲᕐᓗ 

ᑎᒍᔭᐅᓐᓂᕈᕕᑦ, ᐃᑲᔪᖅᑕᐅᒋᐊᖃᕈᕕᑦ ᐃᓚᒌᓐᓂᓯᓐᓅᖓᔪᓄᑦ ᐅᕝᕙᓗ ᐃᓪᓗᓕᕆᓂᕐᒧᑦ ᐅᕝᕙᓗ ᐃᓄᐃᑦ 

ᐱᔪᓐᓇᐅᑎᖏᓐᓄᑦ ᐃᓱᒫᓘᑎᓂᒃ ᐱᑦᓯᐊᖅᑕᐅᖏᔾᔪᑎᒋᓯᒪᔭᓐᓄᑦ.  

 

ᐃᓚᒋᔭᐅᓪᓗᓂ ᐊᑐᐃᓐᓇᖃᕐᓂᒧᑦ ᖃᐅᔨᒪᓂᕐᒥᒃ ᐃᒻᒥᒃᑯᐊᖅᑎᖅᑐᓄᑦ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᐅᓚᔾᔭᐃᓂᐊᖅᑐᑦ 

ᓯᕗᓪᓕᖅᐹᒥᒃ ᑐᓴᕋᑦᓴᓂᒃ ᑐᕌᒐᖃᖅᓱᑎᒃ ᐱᔪᓐᓇᐅᑎᖏᑦ ᐃᓄᑐᖃᐃᑦ. ᐃᓄᑐᖃᐃᑦ ᐊᑐᐃᓐᓇᖃᓛᖅᑐᑦ ᐊᑭᖃᓐᖏᑦᑐᒥᒃ 

ᐅᓯᔭᐅᒍᓐᓇᕐᓗᑎᒃ ᐅᐃᕕᑦ ᑲᑎᑦᑕᕐᕕᖓᓐᓄᑦ. ᖁᔭᓐᓇᒦᖅᑕᕗᑦ ᐃᓄᑐᖃᐃᑦ ᑲᑐᔾᔨᖃᑎᒌᖏᑦ ᑕᒪᑦᓱᒧᖓ ᐱᔨᑦᓯᕋᐅᑎᒧᑦ.  

 

ᒪᓕᒐᕐᓂᒃ ᑐᑭᓯᓂᐊᕐᕕᒃ ᓇᓪᓕᐅᓂᖅᓯᐅᕐᓂᖓ ᐊᕐᕌᒍᓂᒃ 40−ᓂᒃ 

 

ᑐᓴᕋᑦᓴᓕᕆᔨᓄᑦ ᑐᑭᓯᒋᐊᕐᕕᑦᓴᖅ:  

 

ᒫᒃ ᒫᓯ 

ᒪᓕᒐᓕᕆᕕᒻᒥ ᐊᐅᓚᑦᓯᔨ 

ᐊᔪᕐᓴᕐᓂᕐᒧᑦ ᐃᓄᑐᐃᓐᓇᕐᓅᖓᔪᓄᓪᓗ ᒪᓕᒐᖅᑎᒍᑦ ᒪᓕᒐᓕᕆᔨ 

ᒪᓕᒐᕐᓂᒃ ᑐᑭᓯᓂᐊᕐᕕᒃ 

ᐅᖄᓚᐅᑖ: (867) 979-5377 

ᑐᕋᐃᓐᓇᕐᕕᑦᓴᖅ: (867) 975 6352 

 

 

ᓇᓪᓕᓐᓂ ᕙᑖᐸᓕ 

ᐊᐅᓚᑦᓯᔨᒻᒪᕆ,ᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ 

867 979-2330 

ceo@lawsociety.nu.ca 


